
Vendim i Këshillit të Mediave të Shkruara të Kosovës ndaj 

ankesës së Milaim Zeka kundër Bota Sot  

   

 

 

Këshilli i Mediave të Shkruara të Kosovës në mbledhjen e 

tij të mbajtur më 18 tetor 2023, shqyrtoi ankesën e 

dërguar nga Milaim Zeka kundër Bota Sot lidhur me 

publikimin e lajmit me titull “Letra e fundit e Milaim 

Zekës dërguar Gjykatës Speciale që e fundosi Hashim Thaçin 

– Ja zbulimi i papublikuar më parë!”, dhe mori këtë 

- Ankesa miratohet. 

 

 

 

 

 



 

 

 

                      

                      A R S Y E T I M 

 

 

 

Media ka publikuar një lajm me titullin “Letra e fundit e 

Milaim Zekës dërguar Gjykatës Speciale që e fundosi Hashim 

Thaçin – Ja zbulimi i papublikuar më parë!”. Pala pretendon 

se lajmi është në kundërshtim me kapitujt II (raportimi i 

së vërtetës) dhe IV (e drejta për t’u përgjigjur) të Kodit 

të Mediave. 

  

Lajmi është shkrim i medias, andaj ankesa është e lejueshme 

për trajtim dhe e afatshme. 

  

Pas leximit të ankesës, KMShK gjen se ankesa është e 

bazuar. Pra, miratohet.  

 

KMShK ka shqyrtuar shkrimin e medias dhe ankesën e palës. 

  

KMShK vëren se media ka paraqitur para publikut një letër, 

autorësinë e së cilës ankuesi nuk e mohon. Por, media 

pretendon se ankuesi këtë letër ia ka dërguar Gjykatës 

Speciale kundër personave të caktuar. Mirëpo, një pretendim 

të tillë media nuk e fakton për publikun. Nga fotografitë e 

publikuara nuk mund të konstatohet se letra i është dërguar 

Gjykatës Speciale, pasi që është fshirë hapësira e e-mailit 

ku do të duhej të ishte adresa e pranuesit të letrës. Andaj 

duke u bazuar në Kodin e Mediave, KMShK gjen shkelje në 

lidhje me pikën e parë, apo raportimin e së vërtetës, pasi 

që jepen konstatime pa prova dhe fakte për publikun. 

  

Po ashtu, KMShK vëren se media ka dështuar që të marrë 

versionin e ankuesit, duke ia pamundësuar atij që të 

deklarohet mbi pretendimin e ngritur nga media. Pretendimet 

janë kundërthënëse, andaj sipas Kapitullit IV (e drejta për 

t’u përgjigjur) të Kodit të Etikës, media është dashur që 



të marrë mendimin e palës tjetër, përkatësisht ankuesit, 

mbi pretendimet.  

 

 

 

Andaj, KMShK vendos që ankesa të miratohet. 

 

 

 

 

Këshilli i Mediave të Shkruara të Kosovës 


